ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

· Ա
ԵՎՐԱՍԻԱԿԱՆ ՏՆՏԵՍԱԿԱՆ ՀԱՆՁՆԱԺՈՂՈՎԻՆ ՏԵՂԵԿԱՏՎՈՒԹՅՈՒՆ ՏՐԱՄԱԴՐՈՂ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼԻԱԶՈՐ ՄԱՐՄԻՆՆԵՐ ՃԱՆԱՉԵԼՈՒ ՄԱՍԻՆ

 «Եվրասիական տնտեսական միության մասին» պայմանագրի 8-րդ հավելվածի` «Երրորդ կողմերի նկատմամբ հատուկ պաշտպանական, հակագնագցման (հակադեմփինգային) և փոխհատուցման միջոցների կիրառման մասին»,  244, 245, 246, 247 և 252-րդ կետերի դրույթների ապահովման նպատակով` Հայաստանի Հանրապետության կառավարությունը որոշում է.
1. Սահմանել, որ Եվրասիական տնտեսական միության երրորդ երկրների նկատմամբ հատուկ պաշտպանական, հակագնագցման և փոխհատուցման միջոցների կիրառման հետաքննություն անցկացնող մարմնին (Եվրասիական տնտեսական հանձնաժողով) տեղեկատվություն տրամադրող Հայաստանի Հանրապետության լիազոր մարմիններ են հանդիսանում` ՀՀ ֆինանսների նախարարությունը և ՀՀ էկոնոմիկայի նախարարությունը` յուրաքանչյուրն իր իրավասության շրջանակներում: 

2. Սույն որոշումն ուժի մեջ է մտնում «Հայաստանի Հանրապետության՝ «Եվրասիական տնտեսական միության մասին 2014 թվականի մայիսի 29-ի պայմանագրին միանալու մասին» պայմանագիրն ուժի մեջ մտնելու օրվանից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՀՈՎԻԿ ԱԲՐԱՀԱՄՅԱՆ                      

ՀԻՄՆԱՎՈՐՈՒՄ

«ԵՎՐԱՍԻԱԿԱՆ ՏՆՏԵՍԱԿԱՆ ՀԱՆՁՆԱԺՈՂՈՎԻՆ ՏԵՂԵԿԱՏՎՈՒԹՅՈՒՆ ՏՐԱՄԱԴՐՈՂ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼԻԱԶՈՐ ՄԱՐՄԻՆՆԵՐ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

«Եվրասիական տնտեսական հանձնաժողովին տեղեկատվություն տրամադրող Հայաստանի Հանրապետության լիազոր մարմիններ ճանաչելու մասին» Հայաստանի Հանրապետության կառավարության որոշման նախագծի ընդունումը պայմանավորված է` Եվրասիական տնտեսական միության պայմանագրի 8-րդ հավելվածի` «Երրորդ երկրների նկատմամբ հատուկ պաշտպանական, հակագնագցման և փոխհատուցման միջոցների կիրառման մասին», 244, 245, 246, 247 և 252-րդ կետերի դրույթների ապահովման նպատակով:
2. Ընթացիկ իրավիճակը և խնդիրները

Եվրասիական տնտեսական միության հետաքննություն կատարող մարմինը (Եվրասիական տնտեսական հանձնաժողով) կիրառում է հատուկ պաշտպանական, հակագնագցման և փոխհատուցման միջոցներ երրորդ երկրներից ներմուծված որոշ ապրանքների նկատմամբ: Եվրասիական տնտեսական հանձնաժողովին տեղեկատվություն տրամադրող Հայաստանի Հանրապետության լիազոր մարմիններ նշանակելու խնդիրը բխում է Եվրասիական տնտեսական միության պայմանագրային դաշտի պահանջներից` համապատասխան համաձայնագրի դրույթների ապահովման նպատակով: 
3. Կարգավորման նպատակը և բնույթը

Եվրասիական տնտեսական միության երրորդ երկրների նկատմամբ հատուկ պաշտպանական, հակագնագցման և փոխհատուցման միջոցների կիրառման հետաքննություն կատարող մարմնին (Եվրասիական տնտեսական հանձնաժողով)  անհրաժեշտ տեղեկատվություն տրամադրման համար:
4. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ էկոնոմիկայի նախարարության կողմից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                   ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ԵՎՐԱՍԻԱԿԱՆ ՏՆՏԵՍԱԿԱՆ ՀԱՆՁՆԱԺՈՂՈՎԻՆ ՏԵՂԵԿԱՏՎՈՒԹՅՈՒՆ ՏՐԱՄԱԴՐՈՂ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼԻԱԶՈՐ ՄԱՐՄԻՆՆԵՐ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

ՀՀ կառավարության որոշման ընդունման  առնչությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է միջազգային պայմանագրերով Հայաստանի Հանրապետության ստանձնած պարտավորություններին:

3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                   ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ԵՎՐԱՍԻԱԿԱՆ ՏՆՏԵՍԱԿԱՆ ՀԱՆՁՆԱԺՈՂՈՎԻՆ ՏԵՂԵԿԱՏՎՈՒԹՅՈՒՆ ՏՐԱՄԱԴՐՈՂ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼԻԱԶՈՐ ՄԱՐՄԻՆՆԵՐ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Եվրասիական տնտեսական հանձնաժողովին տեղեկատվություն տրամադրող Հայաստանի Հանրապետության լիազոր մարմիններ ճանաչելու մասին» Հայաստանի Հանրապետության կառավարության որոշման ընդունման կապակցությամբ պետական բյուջեի ծախսերը և եկամուտները չեն փոփոխվի:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                   ԿԱՐԵՆ ՃՇՄԱՐԻՏՅԱՆ

ԱՄՓՈՓԱԹԵՐԹ

 «ԵՎՐԱՍԻԱԿԱՆ ՏՆՏԵՍԱԿԱՆ ՀԱՆՁՆԱԺՈՂՈՎԻՆ ՏԵՂԵԿԱՏՎՈՒԹՅՈՒՆ ՏՐԱՄԱԴՐՈՂ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼԻԱԶՈՐ ՄԱՐՄԻՆՆԵՐ ՃԱՆԱՉԵԼՈՒ ՄԱՍԻՆ» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացութ-յուն
	Կատարված փոփոխությունները

	
	1
	2
	3
	4

	1
	ՀՀ արդարադատության նախարարություն

01/9828-14  2014-12-11
	Նկատի ունենալով որոշման նախագծի անհատական բնույթը`  նախագծի անվանման մեջ նշված «Ն» տառն անհրաժեշտ է փոխարինել «Ա» տառով` հիմք ընդունելով «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջները:
	Ընդունվել է
	նախագծի անվանման մեջ նշված «Ն» տառն փոխարինվել  է «Ա» տառով

	1.
	ՀՀ ազգային վիճակագրական ծառայություն

15-4/31-1658,

 2014-11-24
	
Ի պատասխան Ձեր 19.11.2014թ. թիվ 01/14.1.2/7202-14 գրության, կապված ներկայացնում «Եվրասիական տնտեսական հանձնաժողովին տեղեկատվություն տրամադրող Հայաստանի Հանրապետության լիազոր մարմիններ ճանաչելու մասին» Հայաստանի Հանրապետության կառավարության որոշման նախագծի առաջարկություններ և դիտողություններ ներկայացնելու հետ, սույնով ՀՀ ազգային վիճակագրական ծառայության (այսուհետ ՀՀ ԱՎԾ) կողմից տեղեկացվում է հետևյալը:


Առաջարկվում է որոշման նախագծի 1-ին կետից հանել «և ՀՀ ազգային վիճակագրական ծառայությունը (համաձայնությամբ)» բառերը, քանզի որոշման նախագծի 1-ին կետի բովանդակությունից ակնհայտ հետևում է, որ հայցվող տեղեկատվությունը վարչական և ոչ թե վիճակագրական նպատակներ է հետապնդում` «հատուկ պաշտպանական, հակագնագցման և փոխհատուցման միջոցների կիրառման հետաքննություն անցկացնող մարմնին (Եվրասիական տնտեսական հանձնաժողով)»: Իսկ ՄԱԿ-ի անդամ բոլոր երկրների համար պարտադիր կիրառման ենթակա ՄԱԿ-ի «Պաշտոնական վիճակագրական հիմնարար սկզբունքներից» 6-րդ` «Գաղտնիության» սկզբունքի պահանջների համաձայն, «Վիճակագրական տեղեկատվության պատրաստման համար վիճակագրական գերատեսչությունների կողմից հավաքագրվող անհատական տվյալները, անկախ այն հանգամանքից, թե դրանք վերաբերում են ֆիզիկական կամ իրավաբանական անձանց, պետք է խստորեն կրեն գաղտնի բնույթ և օգտագործվեն բացառապես վիճակագրական նպատակների համար» (անգլերեն և ռուսերեն բնագրերի պատճենները կցվում են): Սույն սկզբունքը, մի շարք դրույթներով, արտացոլված է նաև «Պետական վիճակագրության մասին» ՀՀ օրենքում (հոդվածներ 14 և 16): Իսկ հատուկ պաշտպանական, հակագնագցման (հակադեմփինգային) և փոխհատուցման միջոցների կիրառումը բացարձակապես վարչական գործառույթ է և այն էլ` տեսչական և հետաքննական գործառույթների տարրերով հանդերձ: Այն է` վարչական ներգործությունը խիստ հասցեական, անվանական է և որևիցե առընչություն չունի վիճակագրական նպատակի հետ: Այս իմաստով, խնդրո առարկա որոշման նախագծի հավելված 8-ի 244, 245, 246, 247 և 252 կետերի բովանդակություններում զետեղված տեղեկությունները գերազանցապես վերագրվում են անվանական, հասցեական բնույթի տեղեկություններին (օրինակ` ապրանքների մասին հայտարարագրերի տվյալներ, ուղարկողի և ստացողի անվան և հաշվառման այլ ռեկվիզիտներ, ապրանքի արտադրողների ցանկի մասին տվյալներ և այլն), կամ կրում են կոնկրետ ապրանքային շուկաներին վերաբերող բնաիրային ցուցանիշների մասին տեղեկություններ (ինչը ևս իր բնույթով ազատական տնտեսակարգի պայմաններում պաշտոնական վիճակագրության գործառույթ չէ, քանզի տնտեսական վիճակագրությունը վարվում է արժեքային արտահայտությամբ ըստ տնտեսական գործունեության տեսակների և ոչ թե ըստ ապրանքների շուկաների):

Ինչպես և մյուս միջազգային (միջպետական) կազմակերպություններին, ՀՀ վերաբերյալ վիճակագրական ամփոփ տեղեկատվությունը տրամադրվում է ՀՀ ԱՎԾ կողմից ուղղակի կամ միջնորդավորված եղանակներով «Պետական վիճակագրության մասին» ՀՀ օրենքով սահմանված պահանջների համաձայն ստացված վիճակագրական արդյունքների մասով, որը պատրաստ լինելուն պես առաջինը հրապարակվում է ՀՀ ԱՎԾ պաշտոնական կայքէջում` ըստ վիճակագրական ցուցանիշների թողարկման օրացույցի (տես www.armstat.am կայքէջի «Տվյալների տարածման օրացույցներ» հատվածը), և վիճակագրական տեղեկատվության բոլոր սպառողների հավասար մատչելիության սկզբունքի համաձայն անմիջապես հասանելի են բոլոր սպառողներին: Վերջին հաշվով, վիճակագրական ծառայությունների խնդիրը ոչ թե կոնկրետ սպառողին տեղեկատվության տրամադրելն է, այլ ողջ հանրությանը, այդ թվում` միջազգային (միջպետական): ՀՀ ԱՎԾ-ի` որպես պաշտոնական վիճակագրության լիազոր մարմին վիճակագրական տեղեկատվության տրամադրման գործառույթն արդեն իսկ ամրագրված է «Պետական վիճակագրության մասին» ՀՀ օրենքով և ՀՀ կառավարության որոշման նախագծի մեջ ամրագրելն իրավակիրառարական տեխնիկայի իմաստով ընդունելի չէ: 


Վերոհիշյալով հանդերձ, ՀՀ ԱՎԾ-ն մեկ անգամ ևս հավաստում է իր պատրաստակամությունը ՀՀ ֆինանսների և ՀՀ էկոնոմիկայի նախարարությունների, Եվրասիական տնտեսական հանձնաժողովի ցանկացած հայտի պարագայում անմիջապես տրամադրել վիճակագրական ամփոփ այն տեղեկատվությունը, որն արդեն հրապարակված է ՀՀ ԱՎԾ պաշտոնական կայքէջում, ինչպես որ դա արվում է ՀՀ պետական այլ գերատեսչությունների, միջազգային (միջպետական) կազմակերպությունների և ընդհանրապես վիճակագրական տեղեկատվության այլ սպառողների պարագայում:
	Ընդունված է
	Նախագծից հանվել է «և ՀՀ ազգային վիճակագրական ծառայությունը (համաձայնությամբ)» բառերը:

	5.


	ՀՀ ֆինանսների նախարարություն

01/5-2/21919-14

2014-12-02


	
Ի պատասխան Ձեր` ս.թ. նոյեմբերի 19-ի թիվ 01/14.1.2/7202-14 գրության և քննության առնելով «Եվրասիական տնտեսական հանձնաժողովին տեղեկատվություն տրամադրող Հայաստանի Հանրապետության լիազոր մարմիններ ճանաչելու մասին» Հայաստանի Հանրապետության կառավարության որոշման նախագիծը` առաջարկում ենք վերջինիս մեջ սահմանել լիազոր մարմիններից յուրաքանչյուրի կողմից իրենց իրավասությունների շրջանակներում տրամադրվող տեղեկատվության շրջանակը:


	Ընդունված է
	Նախագծում ավելացվել է «յուրաքանչյուրն իր իրավասության շրջանակներում» բառերը:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ԿԱՐԵՆ ՃՇՄԱՐԻՏՅԱՆ












